
Pandemik Covid-19 yang 
mengancam kesihatan pen-
duduk dunia sejak Disember 
2019 sehingga kini telah me-

ragut ratusan ribu nyawa dengan ham-
pir lima juta disahkan positif. Ia telah 
membawa kesan negatif pada skala 
global dalam pelbagai sektor seperti 
ekonomi, pendidikan, pengangkutan, 
sukan serta pelancongan. Namun di 
sebalik kesan negatif tersebut, ada 
juga kesan positif yang dapat dilihat. 
Perubahan kelakuan manusia dengan 
normal baharu, kualiti udara yang se-
makin baik, kemunculan aktiviti eko-
nomi baharu, serta revolusi pendidik-
an mula kelihatan. 

Dalam konteks Malaysia, terdapat 
beberapa hikmah yang boleh diperha-
tikan. Selain daripada perubahan yang 
dilalui oleh dunia, soal keselamatan 
negara juga mendapat tempias daripa-
da Covid-19 dan Perintah Kawalan 
Pergerakan (PKP) yang dikenakan bagi 
mengekang penularan virus itu. Lapor-
an akhbar pada Mac menyebut bahawa 
kadar indeks jenayah menurun secara 
signifikan dan kes kemalangan jalan 
raya menyaksikan penurunan sebanyak 
70 peratus. Tetapi kes jenayah siber 
menyaksikan peningkatan dan pastinya 
polis amat maklum tentang perkara ini.

Selain itu, dengan wujudnya pan-
demik tersebut dan PKP sebagai lang-
kah pengekangan, kebanjiran penda-
tang asing tanpa izin (PATI) juga dapat 
diperhalusi. Langkah pemeriksaan 
kesihatan dalam semua sektor ekonomi 
telah memberi indikasi baharu dan 
agensi keselamatan dan penguatkua-
saan dapat melakukan operasi bersasar. 

Penutupan pasar borong Selayang, 
Jalan Pudu, serta beberapa kawasan 
tumpuan pekerja asing telah membo-
lehkan pengesanan PATI dilakukan 
dengan lebih efektif. Walaupun asas 
utama adalah berdasarkan kesihatan, 
tetapi soal keselamatan juga harus 
menjadi agenda agensi keselamatan 
dan penguatkuasaan. 

Isu pelancong China dan India yang 
tiada rekod keluar dari Malaysia, seba-
gaimana dalam Laporan Ketua Audit 
Negara 2018 Siri 2, seharusnya diambil 
tindakan drastik. 

Hikmah 
Covid-19

Sejumlah 100,000 pelancong ting-
gal lebih masa dan ia boleh mening-
katkan ancaman keselamatan negara. 
Agensi yang dipertanggungjawabkan 
harus mengambil inisiatif segera de-
ngan Covid-19 dan PKP sebagai asbab. 
Bayangkan jika tiada pandemik, adalah 
terlalu sukar untuk dikesan pelancong-
pelancong berkenaan. 

Bukan setakat itu sahaja. Tular baru-
baru ini berkaitan penjualan kad penge-
nalan secara atas talian yang menyak-
sikan pengkhianat negara semakin 
terdesak. Adalah amat wajar perkara 
ini menjadi agenda utama agensi kese-
lamatan dan penguatkuasaan.

PATI
Antara lain, laporan berkaitan 

pendaratan pelarian Rohingya di 
Langkawi serta kebanjiran mereka di 
beberapa kawasan serta hubung kaitnya 
dengan apa yang dikatakan tuntutan 
MEHROM iaitu mewujudkan sentimen 
negatif dalam kalangan rakyat, tetapi 
ia memberi persepsi mengenai  tahap 
keselamatan negara. Maka usaha dan 
integriti pelbagai agensi seperti TLDM, 
TUDM, Agensi Penguatkuasaan 
Maritim serta Jabatan Imigresen amat 
diharapkan agar keselamatan negara 
terjamin. 

Begitu juga laporan berkaitan etnik 
Chin Myanmar yang tersekat akibat 
PKPD di Pudu. Data daripada Chin 
Student Organisation (CSO) 
merekodkan seramai 52,087 pendatang 
itu berada di Malaysia dengan 50 
peratus tidak memiliki dokumen dan 
sedang menunggu untuk berdaftar 
dengan Suruhanjaya Tinggi Pertubuhan 
Bangsa-bangsa Bersatu bagi Pelarian 
(UNHCR). 

Data ini jelas membuktikan 
kebanjiran PATI membimbangkan dan 
seharusnya mekanisme baharu mesti 
dirangka agar tahap keselamatan negara 
terjamin.

Ini adalah antara beberapa hikmah 
Covid-19 dan PKP yang dikenakan oleh 
kerajaan, yang mana dalam konteks 
keselamatan negara, banyak perkara 
yang diperlihatkan dan sangat penting 
untuk diselesaikan. Kerajaan melalui 
Kementerian Dalam Negeri serta 
agensinya, Kementerian Luar serta 
Kementerian Sumber Manusia harus 
mengambil langkah drastik, tersasar 
dan bersepadu dalam menangani 
permasalahan ini. 

